
Cystadleuaeth Ymchwil Delweddu 2026: Canllawiau 
(Ffurflen Ymgeisio o dan y canllawiau hyn)

Mae Cystadleuaeth Ymchwil Delweddu Prifysgol Wrecsam yn dathlu ymchwil, pwysleisio amrywiaeth, a gwobrwyo unigolion a thimau ymchwil.  Yn awr yn ei bedwaredd flwyddyn, ac mae gwahoddiad i holl staff ymchwil gweithredol a myfyrwyr ymchwil i gymryd rhan.  I gael rhagor o wybodaeth, gan gynnwys cynigion cystadleuaeth yn y gorffennol, ewch i’r tudalennau gwe. 

Pwy sy'n gymwys i gymryd rhan?

· Pob ymchwilydd cyfredol (gan gynnwys MPhil, PhD, MRes, EdD, Doethuriaeth Broffesiynol).  
· Mae pob aelod o staff presennol Prifysgol Wrecsam yn gymwys i ymgeisio, ar yr amod ei fod yn a) gweithio tuag at radd ymchwil, b) yn meddu ar radd ymchwil ac ynghlwm yn weithredol â gwaith ymchwil, neu c) ar hyn o bryd yn cynnal ymchwil fel aelod o staff academaidd.  
· Rhaid cynhyrchu delweddau o ganlyniad i ymchwil a wnaed fel y nodir uchod.
Beth sydd ynddi i mi?
· Gallai delwedd sy'n ganlyniad uniongyrchol o'ch ymchwil neu sy'n cynrychioli agwedd arno ddenu diddordeb newydd yn eich gwaith.  Gall y ddelwedd fod yn ddefnyddiol ar gyfer sawl peth, er enghraifft cyfryngau cymdeithasol, datganiadau i'r wasg neu fel clawr i gyfrol hyd yn oed.  Yn y pendraw gallai arwain at gynnydd yn y nifer o bobl sy'n cysylltu â'ch ymchwil a'i gyfradd gyfeirio. 
· Os bydd eich delwedd yn cyrraedd y rhestr fer, caiff ei harddangos ym Mhrifysgol Wrecsam, ar wefan Prifysgol Wrecsam ac o bosibl yn lleoliadau eraill yn lleol a chenedlaethol; gan eich cydnabod chi a'ch syniadau.  

Sut ydw i'n cymryd rhan?

I gofrestru, tynnwch lun a fydd yn denu diddordeb a thynnu sylw at eich ymchwil.  Dylai'r ddelwedd hysbysu a denu sylw cynulleidfa o bobl academaidd nad ydynt yn arbenigwyr, a chynnig safbwynt gweledol ar ymchwil cyfredol lefel ddoethurol neu ôl-ddoethurol.  Ynghyd â'r ddelwedd, dylid rhoi crynodeb dim llai na 100 gair a dim mwy na 200 gair sy'n egluro'r hyn mae eich delwedd yn ei ddangos a sut mae'n cysylltu â'ch ymchwil. Dylech ysgrifennu hwn mewn iaith sy'n ddealladwy i gynulleidfa o bobl nad ydynt yn arbenigwyr.

Cyfrannau Delwedd A2 (defnyddiwch ein templed Adobe Express os yn bosibl)

Pwysig: Dylai pob delwedd fod yn unol â chyfrannau A2 (420mm x 594 mm) ac yn ddelfrydol dylent fod ar ffurf TIRWEDD, ond mae PORTRAIT hefyd yn dderbyniol.

Rydym wedi creu templed A2 i chi yn Adobe Express. Y cyfan sy'n rhaid i chi ei wneud yw uwchlwytho eich delwedd iddo, gwneud addasiadau fel ei fod yn cyd-fynd â dimensiynau'r A2, a'i gadw fel eich un chi cyn ei e-bostio i'r Swyddfa Ymchwil.
Dyma beth i'w wneud:
1. Cyrchwch Adobe Express trwy ein dolen Brifysgol 
2. Gwnewch yn siŵr eich bod wedi creu cyfrif ac wedi mewngofnodi.
3. Cyrchwch un o ddau dempled (yn dibynnu a yw'ch delwedd yn dirwedd neu'n bortread mewn cyfeiriadedd) trwy gludo'r ddolen isod i'ch porwr:

a) Templed tirwedd

b) Templed portread

4. Cliciwch ar 'defnyddio templed' (blwch glas bach yn y gornel dde isaf).  
5. Cliciwch 'upload' ar y ddewislen fertigol ar y chwith.
6. Cliciwch 'cadw ffeil i' pan fydd ffenestr naid yn ymddangos.
7. Cadwch y ffeil fel eich enw llawn. Os ydych chi'n cyflwyno mwy nag un ddelwedd ychwanegwch '_image 1', neu '_image 2' at bob enw ffeil.  
8. Cliciwch 'download' a'i gadw fel ffeil PNG.
9. Dewch o hyd i'r ffeil yn eich ffolder llwytho i lawr a'i e-bostio i researchoffice@wrexham.ac.uk. 

Nodyn: Nid yw defnyddio'r templed Adobe Express yn hanfodol, ond mae'n ein helpu i allu argraffu eich delwedd i gyfrannau A2 heb orfod gofyn i chi wneud addasiadau cnydio ar ôl ei gyflwyno, a risg o gyfaddawdu eich gweledigaeth / syniad gwreiddiol.  

Gofynion eraill:
· Gall pob ymgeisydd gyflwyno hyd at ddwy ddelwedd. 
· Rydym yn derbyn ceisiadau cydweithredol ar gyfer y gystadleuaeth (h.y. dau neu fwy o bobl yn cyflwyno un ddelwedd).
· Anfonwch eich delweddau ar ffurf ffeiliau PNG (er bod yn well gennym PNG, derbynnir JPEG hefyd).  Gan y mae'n bosibl y bydd eich gwaith yn cael ei argraffu, gofynnwn i faint y ffeiliau fod yn fwy na 1MB.  Mae'n bosibl na fydd delweddau nad ydynt yn bodloni'r gofynion hyn yn cael eu hystyried ar gyfer y gystadleuaeth.  
· Dylai'r holl ddelweddau fod yn DIRWEDD eu cyfeiriadedd (nid portread) a dylent gadw at gymesuredd A2 (420 x 594 mm).
· Sylwch y bydd pob cais yn cael ei arddangos yn Oriel y Brifysgol yn ogystal ag ar wefan y Brifysgol i'w weld ar ôl i'r gystadleuaeth gau.

Anfonwch eich ffurflen ymgeisio (ynghlwm â'r canllawiau hyn), eich delwedd a'ch crynodeb at researchoffice@wrexham.ac.uk erbyn y dyddiad cau, gweler isod.

A oes angen i mi fod yn fedrus gyda chelf a ffotograffiaeth i gymryd rhan?

Dim o gwbl!  Gweler tystebau gan gyn-enillwyr isod.  Byddwn yn cynnal gweithdy cynhyrchu syniadau yn fuan, ac fe'i hysbysebir yma.

[bookmark: _Hlk195090177]A oes gwobr i'r enillydd?

Bydd yr enillydd a ddewisir gan y Panel Beirniadu yn cael £250, a bydd y ddau enillydd a ddaeth yn ail safle yn cael £50.  Bydd enillydd Dewis y Bobl yn derbyn £50.

Rwy'n ansicr sut i fynd o'i chwmpas hi.  Sut allaf archwilio syniadau?

Gweler cyflwyniad Approaches to Photography ar y wefan

Pryd fydd yn agor?

Bydd y cystadleuaeth yn agor ar Ddydd Llun 01 Mehefin 2026.

Pryd fydd yn cau?

Bydd y cystadleuaeth cau ar Ddydd Llun 27 Gorffennaf 2026.

Gyda phwy y dylwn i gysylltu i gael rhagor o wybodaeth?

Cysylltwch a’r Swyddfa Ymchwil researchoffice@wrexham.ac.uk os oes gennych unrhyw ymholiadau am y gystadleuaeth yn gyffredinol.  Gallwch hefyd gysylltu â’r Arweinydd Academaidd Dr Karen Heald karen.heald@wrexham.ac.uk am unrhyw arweiniad creadigol y gallai fod ei angen arnoch ar gynhyrchu eich delwedd.

Cystadleuaeth Ymchwil Delweddu 2026: Ffurflen Ymgeisio
Mae'r gystadleuaeth yn agored i fyfyrwyr ymchwil ôl-radd ac aelodau o staff sy'n cymryd rhan yn weithredol mewn ymchwil
	Enw(au) cyntaf
	

	Cyfenw
	

	Rhif cofrestru myfyriwr
(Os ydych yn fyfyriwr 
Prifysgol Wrecsam)
	

	Rhif cyflogres staff 
(os ydych yn aelod o staff 
Prifysgol Wrecsam)
	

	Cyfeiriad e-bost 
Prifysgol Wrecsam
	

	Teitl y ddelwedd
	





	Ysgrifennwch grynodeb byr (o leiaf 100 gair; 200 gair ar y mwyaf) yn egluro'r hyn mae eich delwedd yn ei ddangos a sut mae'n gysylltiedig â'ch ymchwil cyfredol.  Rhaid i'ch crynodeb fod yn ddealladwy i gynulleidfa o bobl academaidd nad ydynt yn arbenigwyr, a bydd yn cyd-fynd â'ch delwedd pan gaiff ei harddangos. 

	










	Ymwadiad

	Hawlfraint
Bydd ymgeiswyr y gystadleuaeth yn cadw perchnogaeth hawlfraint o'u delwedd ymchwil a gyflwynir ganddynt.
Drwy gymryd rhan yn y gystadleuaeth hon, rydych yn rhoi hawl anghyfyngedig, heb freindaliadau i Brifysgol Wrecsam gael defnyddio, addasu a chopïo eich cyflwyniad - pa un ai a ddewisir eich delwedd i ennill gwobr ai peidio - yn gyfan gwbl neu'n rhannol, at ddibenion academaidd a/neu farchnata (gan gynnwys mewn deunyddiau hyrwyddol a/neu ar lwyfannau cyfryngau cymdeithasol), ar-lein ac ym mhob cyfrwng fel sy'n ofynnol, heb ffurflen ganiatâd ychwanegol, na iawndal i chi. Rhoddir cydnabyddiaeth gysylltiedig briodol am unrhyw ddelwedd sy'n cael ei chyhoeddi neu ei harddangos yn gyhoeddus.
Rydych yn cytuno ymhellach i ddefnyddio'ch enw, gwybodaeth fywgraffyddol, a ffotograffau ohonoch a dynnwyd yn y Digwyddiad Cystadleuaeth at ddibenion academaidd a/neu farchnata.

	Atebolrwydd
Ni fydd Prifysgol Wrecsam yn atebol mewn unrhyw ffordd am eich cyflwyniad. Cyfrifoldeb ymgeisydd y gystadleuaeth yw sicrhau ei fod wedi cael pob caniatâd hanfodol, gan gynnwys unrhyw ddeunydd dan hawlfraint trydydd parti yn y ddelwedd a gyflwynir, a cheisio unrhyw ganiatâd hanfodol gan unigolion adnabyddadwy, byw drwy sicrhau ei fod wedi cael caniatâd ysgrifenedig. Mae Prifysgol Wrecsam yn darparu ffurflenni rhyddhau delweddau ar gyfer ffotograffau a ffilmio unigolion adnabyddadwy, a all fod yn ddefnyddiol at y diben hwn.
Rydych drwy hyn yn datgan ac yn rhoi sicrwydd i'r brifysgol (i) mai chi yw creawdwr ac unig berchennog eich cyflwyniad, neu fel arall chi sydd â phob hawl ac awdurdod i roi'r hawliau i'r brifysgol drwy gyflwyno'r hyn a ddisgrifir yma; a (ii) nid yw unrhyw beth yn eich cyflwyniad yn torri hawliau eiddo deallusol neu ddata personol unrhyw drydydd parti a'ch bod wedi cael pob caniatâd hanfodol, a/neu ryddhad gan unigolion adnabyddadwy a bortreadir (neu gan eu gwarchodwr cyfreithiol yn ôl yr angen).

	DATGANIAD 
Rwy'n datgan bod fy nghyflwyniad yn ddarn o waith gwreiddiol. Rwyf wedi darllen y datganiadau uchod ynghylch atebolrwydd a hawlfraint ac yn cytuno iddynt.

	Printiwch eich Enw
	

	Eich Llofnod


	

	Dyddiad
	 

	DYDDIAD CAU AR GYFER CYFLWYNO: Dydd Llun 27 Gorffennaf 2026



Sut i gyflwyno
Anfonwch eich delwedd (ar ffurf PNG neu JPEG), crynodeb o'r ddelwedd a'i chysylltiad â'ch ymchwil (o leiaf 100 gair; 200 gair ar y mwyaf), a chopi PDF o'r ffurflen hon wedi'i llofnodi at   erbyn Dydd Llun 27 Gorffennaf 2026 ar yr hwyraf.

